
ՑԵՂԱՍՊԱՆՈՒԹՅՈՒՆԸ ԵՎ ԵԿԵՂԵՑԻՆ

ՀԱՅՈՑ ՑԵՂԱՍՊԱՆՈՒԹՅՈՒՆԸ ԵՎ ՀԱՅ 
ԱՈԱՔԵԼԱԿԱՆ ԵԿԵՂԵՑԻՆ 1 9 1 5 - 1 9 1 8 0 0 .

Հայոց ցեղասպանության հարցերի գիտական ուսում­
նասիրության ողջ պատմության ընթացքում ցեղասպանու­
թյան տարիներին հայ եկեղեցու գործունեությունը մնում է 
կամ ընդհանրապես չլուսաբանված, կամ նվազագույնս լու­
սաբանված: Ագգի գոյատևման այս դժվարին ժամանւսկա- 
շըրջանում հայ եկեղեցու և հոգևորականության գործունեու­
թյան նկատմամբ հայ պատմագիտության նման մոտեցումը 
պատճառաբանված չէ: Քանզի մանրազնին չուսումնասիրե­
լով 1915-1918թթ. ժամանակաընթացքում ինչպես Մայր Աթոռ 
Սբ. էջմիածնի, այնպես էլ Կոստանդնուպոլսի հայոց պատ­
րիարքության, Մեծի Տանն Կիլիկիո կաթողիկոսության, Երու- 
սաղեմի հայոց պատրիարքության և արևմտահայ բոլոր թե- 
մերի գործունեությունը, Հայոց ցեղասպանության հարցերով 
գբաղվող գիտությունները (պատմագիտություն, իրավագի­
տություն ե այլն) չեն կարող լիովին ե ճշմարիտ բնութագրելն 
գնահատել ցեղասպանությունից բխող և զուգահեռ ընթացող 
բոլոր գործընթացները:

Ինչպես հայտնի է, հայ եկեղեցին արևմտահայերի 
կյանքում ավելի մեծ ազդեցություն և նշանակություն ուներ, քան 
արեելահայերի համար: Չնայած Արևելյան Հայաստանում էր 
գտնվում Մայր Աթոռ Սբ. էջմիածինը, և մինչև Առաջին աշ­
խարհամարտը նախկին Ռուսական կայսրության տարածքում 
գործում էին հայոց վեց թեմ, այնուամենայնիվ արևե|ւսհայու- 
թյան վրա ավելի մեծ էր կուսակցությունների և հասարակական 
կազմակերպությունների, քան եկեղեցու ազդեցությունը:

Դեռ Առաջին աշխարհամարտից առաջ արևմտահա­
յերն ունեին եկեղեցական հարյուրամյակների ընթացքում 
կարգավորված կառուցվածք' թեմեր, թեմակալ առաջնորդնե­
րի գլխավորությամբ: Օսմանյան Թուրքիայի տարածքում 
կային 50-ից ավելի հայոց թեմեր: Վանի վիլայեթի և շրջակա 
գավառների հավատացյալ ժողովուրդը ենթակա էր Ախթա- 
մարի կաթողիկոսությանը, որը սակայն 1900թ. լուծարվեց, ե 
Վանի թեմակալ առաջնորդները միայն անվանապես էին 
կրում Ախթամարի կաթողիկոսական փոխանորդի տիտղոսը: 
Մինչե Առաջին աշխարհամարտը Օսմանյան Թուրքիայի 
տարածքում գոյություն ունեին 1388 հայկական եկեղեցի և 
134 վանք: Միայն Կիլիկիո կաթողիկոսության ենթակայու­
թյան տակ կային 222 եկեղեցի և 12 վանք:



լոլն>և պատերազմի սկիզբը արեմտահայոց թեմերը ստանում էին 
Ամենայն հայոց կաթողիկոսի օրհնությունը, իսկ թեմակալ առաջնորդները 
եպիսկոպոս էին ձեռնադրվում ա ենյա ն հայոց կաթուփկոսի ձեռամր:

Աոաջին աշխարհամարտի նախաշեմին արևմտահայերի համար 
ստեղծվեց ծանր վիճակ: Օսմանյան Թուրքիայի կառավարության խիստ 
ուժեոաօոդ հակահայկական տրամադրությունները ստիպեցին Կոստանդ- 
նուաոլսհ հայոց պատրիարք Հովհաննես արքեպիսկոպոս Արշարունուն 
1912թ սեպտեմբերի 4-ին օգնության դիմել Ամենյան հայոց Գեորգ Ե Սու- 
ոենյանց կաթողիկոսին: Հովհաննես Սրբազանը գրում էր. «Սկսվեց նոր 
ժամանակաշրջանը' ամենուր լի նոր չարիքներով և այժմ, մասնավորապես, 
նրանց համար բեմ հանդիսացան Վանի, Ախթամարի, Բիթլիսի, Մուշի, 
Սերտի թեմերը. Նորերս ստացված հեռագրերը հայտնում են սպանություն­
ների, ավերածությունների, կանանց առևանգման և նույնիսկ անչափա­
հասների իսլամացման մասին»:1 Պատրիարքը կաթողիկոսին խնդրում էր 
անհրաժեշտ «ցուցում կամ խորհուրդ տալ, որին ենթարկվելով հնարավոր 
լինի խելամիտ և գործնական Ьцэ գտնել»: Պատրիարքի այս ուղերձը ստի­
պեց Գեորգ Ե կաթողիկոսին դիմել Կովկասի փախարքա կոմս Ի. Ի. Վա- 
րանցով-Դաշկովին: Ուղերձում, մասնավորապես, ասվում էր, որ Կոստանդ- 
նուպոլսի պատրիարքը «իր հայացքը... ուղղում է ռուս մեծ ժողովրդին և 
ինքնակալ մեր Տիրոջը և Նորին Մեծությունից սպասում է պաշտպանու­
թյուն և հովանավորություն»: Վեհափառ հայրապետը փոխարքային 
խնդրում էր. « ... բարեխոսել միապետի առջև և աղերսել Նորին Մեծությա­
նը Թուրքիայի հայ ժողովրդին վերցնելիր հզոր հովանավորության տակ»:

1912-1914թթ. Արևմտյան Հայաստանում անցկացրած «բարեփո­
խումները» ոչնչով չթեթևացրին արևմտահայության վիճակը, քանի որ 
դրանց իրագործմանը խանգարեցին երիտթուրքական կառավարությունը և 
սկսված Համաշխարհային պատերազմը: Հայերի համար ստեղծված կա­
ցությունից դուրս գալու ելքը պետք է լիներ 1914թ. հոկտեմբերի 16-ին Ռու­
սաստանի և Թուրքիայի միջև սկսված պատերազմը, որը խոստանում էր վեր­
ջինիս ջախջախումից հետո արևմտահայերին ազատել թուրքական լծից:

Ստեղծելով «ներքին ռազմաճակատ» և պատերազմելով «ներքին 
թշնամու»՝ հայերի դեմ, Օսմանյան Թուրքիան հասավ այն բանին, որ իր 
տարածքի մի զգալի մասը «մաքրեց» հայ քրիստոնյա տարրից: Ինչպես 
հայտնի է, հայ ազգաբնակչության ցեղասպանության նախապատրաս­
տումը և կազմակերպումը, ինչպես նաև արևմտահայ ազգաբնակչության 
աքսորն ամբողջովին, ծրագրվեց և անցկացվեց այն ժամանակվա երիտ­
թուրքական կառավարության և ոչ թե թուրքերի առանձին խմբերի կամ էլ 
քրդական ավազակախմբերի կողմից: Մասնավորապես այդ մասին է վկա­
յում Մշո հոգևոր առաջնորդ Ներսես եպիսկոպոս Խարախանյանի՝ 1914թ. 
նոյեմբերի 8-ի' Կոստանդնուպոլսի պատրիարք Զտվեն արքեպիսկոպոս 
Եղիայանին ուղղված գրությունը, ուր նա նշում է. «Կառավարությունը իր 
վարվելակերպով հայտնի կընէ, որ հայերու վրայե վստահությունը բոլորո­
վին վերացած է և ինքն է, որ մութ տարրերը կը գրգռէ և կը զինէ հայերու 
դեմ: ... Կամավորներ հասցնելու նպատակով կամ այդ պատրվակով կա­
ռավարությունը գող, ավազակ և սրիկաներ չմնաց, որ չզինէ, օրերս Մասու- 
նեն, Խոյեն, ասդին և անդին և խումբ-իտւմբ զինված քրդական կամավոր­
ներ բերուեցան, որոնք հայերու դեմ գրգռված են, և ճամբա վրա հանդի­
պած հայ գյուղերը շատ վնասներ կրեցին: Հաստատուն նշաններ կան, թե

Հայոց ցեղասպանությունը և հայ առաքելական եկեղեցին gg

կառավարությունը պատրվակ կը փնտրե գավառիս հայերը աղէտներու 
ենթարկելու, և այս տագնապաւ]) վիճակին հանդեպ շուարած, բացի երկ­
նային պաշտպանութենէն' ուրիշ միջոց մը չենք տեսներ»:2

Հայերին կոտորում Էին և աքսորում իրենց հայրենիքից ոչ միայն 
ազգային պատկանելության, այլև հավատքի համար: Բռնի թուրքացման 
մեթոդները կարոդ Էին կիրառվել Օսմանյան Թուրքիայում րնակվոդ այլ 
ազգերի' քրդերի, արաբների, չերքեզների, մահմեդական վրացիների և այ­
լոց հանդեպ, սակայն այս ազգերը և ժողովուրդները չոչնչացվեցին: Հայ 
ժողովրդի նկատմամբ ցեղասպանության կազմակերպման հիմնական 
պատճառներից մեկը նաև հայերի հավատքն ու դավանանքն Էր: Հենց 
դրանով Է բացատրվում այն փաստը, որ Արևմտյան Հայաստանում և, 
ընդհանրապես, Թուրքիայում ամենուրեք կոտորածների առաջին թիրախը 
դաոնում Էին հայոց եկեղեցու սպասավորները:

Կոստանդնուպոլսի պատրիարք Զավեն արքեպիսկոպոս Եղիայա- 
նը 1915թ. դեկտեմբերի 28-ին իր նամակով ԱՄՆ-ի հայոց հոգևոր հովիվ 
Արսեն վարդապետ Վեհանան տեղեկացնում Էր. «Առաջնորդներից Կարնո 
Սմբատ եպիսկոպոս Սսւատեթյանը իր ժողովրդին հետ դեպի Միջագետք 
տարված ժամանակ, Քեմախի մոտերը հրոսակներու կողմե սպանված Է: 
Տբապիզոնի Գևորգ ծ. վարդապետ Թուրյան Կարնո պատերազմական 
ատյանին ղրկված ըըալով ճամփան սպանված Է: Շապին-Գարահիսար 
Վաղինակ ծ. վարդապետ Հազարսւպետյան կախաղանի վրա իր հոգին 
ավանդած Է տեղական վճիռով: Ս՜շո Վարդան ծ. վարդապետ Հակոբյան 
բանտին մեջ բրածեծ մահացած Է: Տիգրանակերտի Մկրտիչ ծ. վարդա­
պետ Չլղատյան բանտին մեջ գանահար սպանված Է: Եվդոկիսւյի Շա­
վարշ ծ. վարդապետ Մահակյան ձերբակալվելով Մեբաստիա, ղրկված 
ատեն ճամբուն սպանված Է: Խարբերդի Պսակ ծ. վարդապետ Տեր-Խորեն- 
յան շղթայակապ դեպ Տիգրանակերտ այլոց հետ ղրկված ատեն խողխող­
ված Է: Յոզղատի Ներսես եպիսկոպոս Դանիելյան Սեբաստիո մոտերը 
Ալիսի ափերուն վրա ուրիշ 450 յոզդատցիներա հետ սպանված. Է: Եդեսիո 
Սրտավազդ ծ. վարդապետ Գալենտերյան քաղաքին մեջ սպանված Է 
ուրիշ 60-70 հայերու հետ վերջին ջարդեն առաջ: Բալուի Եզնիկ եպիսկո­
պոս Գալփակճյանի, Բազելի Սարեն ծ. վարդապետ Գալեմյանի, Աղերդի 
Եղիշե վարդապետ Չսւնոյանի, Չարսանճագի Գևորգ ծ. վարդապետ Նալ- 
բանդյանի, Երզնկայի և Քեմախի Մելքիսեդեկ վարդապետ Հովիվյանի, 
Սամսոնի Համազասպ ծ. վարդապետ Եղեսյանի և Կյուրինի Խորեն եպիս­
կոպոս Դիմաքսյանի մահը ստույգ Է, բայց պարագաները տակավին ան­
ծանոթ կը մնան: Կեսարիո Խոսրով եպիսկոպոս Պեհրիկյան մշտնջենա­
կան և Պրուսարի Պարգև ծ. վարդապետ Դսւնիելյան հնգամյա բերդարգե­
լության դատապարտված են, սակայն հայտնի չէ, թե ուր գտնվին: Նիկոմի- 
դիո Ստեփանոս եպիսկոպոս Հովակիմյան, Կոնիայի Գսւրեգին վարդա­
պետ Խաչատրյան և Պւսնդրմայի Կարապետ եպիսկոպոս Մազլումյան 
տարագրված են իրենց հոտին հետ, և առաջինը' Հսւլեպ, երկրորդը' Մում- 
պիճ և երրորդը' Քելիսի Ազիզիե գյուղը: Ասոնցմե զսւտ ողջ մնացող առաջ­
նորդներն են' Գնել եպիսկոպոս Գ-ալեմքերյան, որ կմնա Սեբաստիո տան 
մը մեջ արգելափակ, Իզմիրի Մատթեոս եպիսկագոս Ինճյան և Հսւճընի 
Պետրոս եպիսկոպոս Սաբաճյան իրենց վիճակներու մեջ: Չխնայելով 
նույնիսկ Կիլիկիո սահակ Ա. կաթողիկոսը, որ նա Հւսլեպի քովերը Պապ 
աքսորվելով և ապա ղրկվեցավ Երուսաղեմ, ուր կմնա այժմ»:3



Փաստերը հավաստում են'եղեռնին զոհ են գնա ցել ավելի քան 1200 

ա ր ե ս տ ա հ ւ^ հ ո գ ^ ա կ ա ն ր ^  արքեպիսկոպոս Եդիայանի բողոքի

հորղորները Թուրքիայի արդարադատության և կրոնի նախարար Փարի- 
օաոե իրոահիմ բեյին, Մեծ Վեզիր Սայիդ Խալիմ փաշային, երեսփոխա- 
նաեան ժողովի նախագահ Խ ա լիլ բեյին, Օսմանյան կայսրության Շեյխ - 
ու,-իսլամ' Մուսա Քեազիմ էֆենդիին, ներքին գործոց նախարար Թալեա- 
թին' մնացին անպատասխան: Պատրիարքի զայրույթը ե խնդրանքները 
Թուրքիայի կառավարող օղակներում անտեսվեցին:

1914թ. վերջերին Արևմտահայաստանից գաղթող հայ փախստա­
կանների հոսքն ուժեղացավ' սպառնալով վերածվել ազգային աղետի: 
Ոչնչացման և կոտորածի վտանգը ստիպեց արևմտահայ հազարավոր ըն­
տանիքների թողնել իրենց օջախները և շարժվել դեպի Արևելյան Հայաս­
տան: 1914թ. դեկտեմբերի 28-ին իր թիվ 1990 հայրապետական կոնդակով 
Գևորգ Ե-ն ստեղծեց գաղթական հայերին և վիրավոր զինվորներին Եղ­
բայրական օգնության Մբ. էջմիածնի գլխավոր կարգադիր հանձնաժողով' 
Եփրեմ եպիսկոպոս Աուքիասյանի նախագահությամբ:5

1914թ. դեկտեմբերի 31-ին Եփրեմ եպիսկոպոսը գրում էր Երևանի 
հայրապետական թեմի փոխթեմակալ Խորեն եպիսկոպոս Մուրադբեկյա- 
նին. «էջմիածնում ահռելի հեղեղ է. անընդհատ գալիս են նոր զանգվածներ' 
բոլորը սոսկալի պայմաններում: Չկան ազատ տեղեր, կարող են առաջա­
նալ համաճարակ, հիվանդություններ: Նորին Մրբության հովանու ներքո 
գտնվող Եղբայրական օգնության հանձնաժողովը խնդրում է Ձեզ սւռանց 
հետաձգելու խոսել նահանգապետի հետ, որպեսզի հեռագրով գավսւռա- 
պետին տրվի անհրաժեշտ կարգադրություն, որպեսզի կարելի լինի 
փախստականներին անհապաղ ուղարկել գյուղերը»:6

1915թ. հունվարի 5-ին Նախիջևանի վտխանորդ Միոն վարդապետը 
հեռագյտւմ էր Խորեն Մրբազանին, որ Նախիջևանում կուտակվել են հա­
զարավոր փախստականներ, որոնք կարիքի մեջ են, անոթի և սպասում են 
գնացքներին, որպեսզի մեկնեն Երևան:

Երևանի թեմում ապաստանած փախստականների վիճակի մասին 
1915թ. հունվարի 17-ին Խորեն եպիսկոպոսը զեկուցում է էջմիածնի Եղ­
բայրական օգնության հանձնաժողովին. «Ս]ւնչև օրս Երևան հասած 
փախստականներից քաղաքացիները տեղավորված են Երևանում, որոնց 
թիվը հասնում է 1500-ի, իսկ մյուսները' զանազան գյուղերում: Տեղիս գոր­
ծադիր մարմինը ոչ մի ջանք չի խնայել բոլորին տաք շոր, անկողին, սնունդ 
հասցնելու: Փախստականների հոսանքը դեռ չի դադարել, շարունակում են 
գալ Պարսկաստանից և Թուրքիայից' էջմիածնի վրայով, որոնց տեղավո­
րումը կատարվում է ամենայն արագությամբ»:7

Փախստական հայության հիմնական մասը տեղավորվեց Երևանին 
հայտդ Քանաքեռ, Արամուս, Բաշգառնի, Շիրաբաթ և Նորագավիթ գյուղեյտւմ: 

Մբ. էջմիածնի Եղբայրական օգնության գլխավոր կարգադիր 
հանձնաժողովի' 1915թ. հունվարի 24-ի նիստում ոյտշվեց.

1. Կանոնավոր կազմակերպել գաղթական ֊փախստականներին 
խնամելու և կերակրելու գործը.

2. Միաժամանակ անցկացնել միանման վիճակագրություն.
3. Գաղթականներին բաժանել հագուստ և անկողին.
4. Ամենուր կազմակերպել բժշկական օգնություն.

90 Տհոասաանությունը և եկեղեցին________________________ Սաեփան ԱաեՓանյանց



Հայոց ցեղասպանությունը և հայ աոաքեւական եկեղեցին ց*]

5. Գաղթականների համար ստեղծել բարենպաստ պայմաններ, 
բացել բաղնիքներ.

6. Ամեն կերպ նպաստել անտեր ու չքավոր երեխաների խնամքին 
ու ուսմանը.

7. Աշխատանքի ընդունակների համար աշխատանք կազմակերպել.
8. Ունենալ հատուկ չափաբերական մատյան Թուրքիայից, Պարս­

կաստանից ե այլ վայրերից գաղթող փախստականների համար:*
Այն, որ Մայր Աթոռ Սբ. էջմիածնի միաբանությունն այդ շրջանում 

տվեց զգւսւի զոհեր, անժխտեփ փաստ է: Փախստականներից վարակվե­
ցին տարափոխիկ հիվանդություններով և մինչև 1915թ. օգոստոսը վախ­
ճանվեցին Աբ. էջմիածնի Եղբայրական օգնության գլխավոր կարգադիր 
հանձնաժողովի նախագահ և Մինոդի անդամ Եփրեմ եպիսկոպոս Մուքի- 
ասյանը, Մայր Աթոռի միաբան Վահան վարդապետը, 1915թ. դեկտեմբե­
րին' Եղբայրական օգնության հանձնաժողովի անդամ ե Աբ. էջմիածնի որ­
բանոցի կառավարիչ Բաբգեն վարդապետ Աղավելյանը, մահվանից հա­
զիվ փրկվեց Սբ. էջմիածնի Եղբայրական օգնության հանձնաժողովի ան­
դամ Գարեգին վարդապետ Հովսեփյանը:

Ինչպես հայտնի է, 1917թ. հոկտեմբերյան հեղափոխության կա­
պակցությամբ Կովկսւսի ռազմաբեմից ռուսական զորքերի հեռանալուց և 
թուրքական զորքերի առաջխաղացումից անմիջապես հետո սկսվեց 
արևմտահայերի կոտորածի երկրորդ փուլը: Թուրքական բանակը մայիսի 
15-ին, խախտելով զինադադարը, հարձակման անցավ Ալեքսանդրապոլի 
վրա: Այս հարձակումը քաղաքում խուճապ առաջ բերեց: Տեղի ազգա­
բնակչությունը հազիվ հասցրեց փախչել դեպի Ղարաքիլիսա:

1918թ. հուլիսի 31-ին Մայր Աթոռ Մբ. էջմիածին ժամանեց գերմա- 
նա-ավստրա-հունգարական պատվիրակությունը' գեներալ Ֆոն Կրեսի և 
Կովկասում Ավստրո-Հունգարիայի դեսպան բարոն Ֆրանկեշտայնի զւխա- 
վորությամբ: Հանդիպման ժամանակ Գևորգ կաթողիկոսը նրանց փոխան­
ցեց Գերմանիայի ե Ավստրո-Հունգարիայի կայսրերին ուղղված իր կոն­
դակները' հայերին օգնելու նպատակով:9 Մակայն ոչ Գերմանիայի, ոչ 
Ավստրո-Հունգարիայի կայսրերը ոչնչով չօգնեցին հայ ժողովրդին:

Եղեռնն անսահման մեծ կորուստներ պատճառեց հայ ժողովրդին: 
Թարքերն ավերեցին, այրեցին, կողոպտեցին վանքերն ու եկեղեցիները, 
դրանք դարձրին մզկիթներ: «Հայաստանի ջարդերը» գրքում Ի. Լեփսիասը 
նշում էր. «Հազարե ավելի եկեղեցիներ ամայացված են: Անոնք փոխված 
են մզկիթներու, երբ չեն գործածվիր հասարակ նպատակներու, կամ թե 
ավերակի վերածված են»:

Եկեղեցիների և վանքերի կործանման մասին իր հուշերում գրել է 
նաև Կոստանդնուպոլսի պատրիարք Զավեն արքեպիսկոպոս Եղիայանը. 
«Վանքերն ու եկեղեցիները մեծ մասամբ կործանվեցին կամ սւնաբգ գոր- 
ծունեությանց հատկացվեցան: Մշո Ս. Կարապետը թնդանոթի բռնված և 
հիմնահատակ փլած է, նույնպես Կարմիր վանքը, Սեբաստիո Ս. Փրկիչ և 
Ս. Մարգիս եկեղեցիները ե այլն»:

Թալանվեցին Վարագի Ս. Նշան, Ախթամար, ՍեբաստիայիՍ. 
Նշան, Արմաշի Չարխափան Ս. Աստվածածին, Կեսարիո Ս. Կարապետ, 
Բազելի Ամիրդոփն, Դիադինի հոյակապ Ս. Հովհաննես և այլ վանքեր, ինչ­
պես նաև Եդեսիայի թանգարանը և Մատենադարանը:

Մշո Մ. Կարապետ վանքի զանգակատան գմբեթը և պատի մի մա-



սո աաւթեցվեց, երկու զանգերը ջարդվեցին, քանդվեց վանքի Մայր Տաճա­
րի կիսագմրեթը, քանդվեցին նաև Ս. Ստեփանոսի և գերեզմանատան եկե-

դեցինեյ^արափԿ^ՐՕհայոց աոաջնորդարանը: Փնտրելով հայոց եկեղե-
օու սանձեոհ թաքստոցները' թուրքերը քանդեցին Մուշի բոլոր վեց եկեղե- Հ  Ո Д  թվում' 531թ. կառուցված Ս. Սարզիս եկեղեցին:

Քարուքանդ արվեց և թալանվեց Աոաքելոց կամ Թարգմանչաց 
վանքը՛ Քանդվեց Աշտիշատի Ս. Սահակ եկեղեցին: Բսւբերդի 7 եկեղեցի­
ներից չորսը քանդվեց (որոնցից ամենահինը 362թ. կառուցված Ս. Ստե- 
փանոս եկեղեցին): Երզնկայում հայերն ունեին 5 եկեղեցի, որոնք կամ 
քանդվեցին, կամ վերափոխվեցին մզկիթների:

Վանքերի և եկեղեցիների կողոպտման ժամանակ ոչնչացան ար­
վեստի, հայ գրի ու գրչության բազմաթիվ հուշարձաններ: Եղեռնի ժամա­
նակ ոչնչացվեցին Անկյուրիայի, Կեսարիսւյի և Արմաշի գրչակսւն կեն­
տրոնների հարյուրավոր ձեռագիր հատորներ: Միայն Արմաշի Դպրեսւնքի 
մատենադարանից կորան ու ոչնչացվեցին շուրջ 500 ձեոագիր:

Կողոպտվեցին Տարոնի, Վասպուրականի, Կարինի նշանավոր 
վանքերում պահված ձեռագրերը: Օրինակ' Վանի Լիմ անապատի մատե­
նադարանի 3000-ի չափ ձեռագրերից փրկվեց միայն 306-ը: Մեծ վնաս 
կրեց նաև Վարազի վանքի մատենադարանը, որն այրվեց թուրքերի կող­
մից: Ձեռագրերի միայն փոքրաթիվ մասը, պատահաբար, փրկվեց: Կորան 
Վասպուրականի Ս. Գրիգոր Նարեկացու վանքի 10 կտոր Ավետարաննե­
րը, Ասուրի Ս. Աստվածածին վանքի երկու արծաթապատ Նարեկները, 
որոնցից մեկը' գրված Գրիգոր Նարեկացու կողմից, Ս. էջմիածին վանքից 
(Բաջենից անապատ), կորան մի քանի գրչագիր Ավետարաններ, Գրիգորի 
վանքից (Սալնապատի վանք) թալանվեցին հարյուրավոր գրչագրեր, եկե­
ղեցական անոթներ և հնություններ, իսկ վանական շինությունները հրկիզ­
վեցին: Թալանվեցին և հրկիզվեցին Կարմրավորի վանքի (Շուշանից 
վանք) գրչագրերը ե եկեղեցական սրբությունները: Այրվեցին Մ. Խաչ 
վանքի (Ղուսաբաշա վանք) շինությունները, կորան ձեռագրերը: Թալան­
վեցին Արգելանից վանքի (Տեր Հուսկան որդվո վանք) ողջ ձեռագրերը: 
Քրդերի ձեռքով կողոպտվեցին Մեծոփա վանքի 100-ից ավելի ձեռագրեր: 
Թալանվեցին Սքանչելագործ վանքի ամբողջ հնությունները' գրչագրերով 
հանդերձ: Նույն ճակատագրին արժանացավ և Քաջբերունյաց Արծվա­
բերդ վանքը: Տարոնի Մ. Հովհաննես վանքի թալանման ժամանակ կորավ 
վանքում պահված երկաթագիր մագաղաթյա ավետարանը' ընդօրինակ­
ված 1176 թվականին, Մեբաստիայում: Անհիշատակ կորան Կարինի վան­
քում, եկեղեցիներում և ազգային վարժարաններում գտնվող հայ ձեռագրե­
րի մի ստվար մասը, որոնց թվում' 1323թ. ընդօրինակված մի Շարսւկնոց- 
Տոնացույց և Ավետարանացույց և այլն: Կեսարիայում մինչև եղեռն եղել է 
700 ձեռագիր, որոնց մեծամասնությունը, ինչպես նաև Մալսւթիայի մեծա­
քանակ ձեռագրերը, կորան:10

Ի ամփոփումն' հարկ է նշել, որ Առաջին աշխարհամարտի նախօր­
յակին հայ եկեղեցին, որը միշտ մտահոգ էր իր հոտի ճակատագրով, ի 
սկգբանե փորձում էր կանխել աղետը, դիմում էր ամենատարբեր միջոցնե­
րի' ժողովրդին սպառնացող ցեղասպանության արհավիրքները նվազեցնե­
լու համար: Եվ չնայած ղրան, հայ եկեղեցու բոլոր փորձերը' կանգնեցնել 
իր ժողովրդի կոտորածը, մնացին ապարդյուն: Ոչ Կոստանդնուպոլսի

պատրիարքի և ո՞չ էլ թեմակալ առաջնորդների’ հայոց կոտորածները դա­
դարեցնելու բողոքներն արդյունք չտվին: Ավելին, եղեռնի qnh գնացին հենց 
իրենք' արևմտահայ թեմակալ առաջնորդներից շատերը:

Այդուհանդերձ հայ եկեղեցին անում էր հնարավոր ամեն ինչ, 
արևմտահայության բեկորները սովից, ցրտից, հիվանդություններից փրկե­
լու, գաղթականների կարիքները հոգալու համար: Այդ առումով անգերա- 
գնահատելի է հայ եկեղեցու, մասնավորապես' Մայր Աթոռ Մբ. էջմիածնի 
հովանու ներքո ստեղծված Եղբայրական օգնության հանձնաժողովի շնոր­
հակալ դերը, ցեղասպանության վերապրողներին, գաղթականներին զորա­
վիգ լինելու պարագայում:

3 ՀՀ ՊԿՊԱ ֆ. 57, ց. 2, q. 672, թ. 72-75:
4 Թէւպիկ. Գողգոթա հայ Խպևորականութեան, Նյու Յորք, 1985:
5 էջմիածին, 1915, հունվար, էջ 3-5:

• Р е з ю м е

Геноцид армян и Армянская апостольская церковь 1915-1918гг.
Степан Степаняпц

В прелверни Первой мировой войны армянская церковь, которую 
всегля завотила сульса своей иаствы, самыми разными способами проковала 
уменьшить ужасы Геноцида. Несмотря на это все попытки армянской церкви 
остановить резню своего народа, остались Безрезультатными. Болес того, 
жертвами геноцида стали сами многочисленные отцы армянской церкви.

Однако, армянская церковь делала все возможное для спасения от 
голода, Болезней, пібсли западиоармянских Беженцев.

S u m m a r y
The Amienian Genocide and the Annenian Apostolic Church in 1915-1918.

Stepan Stepanyants
Before the World War I the Armenian Church, which took carc of 

its community, tried to alleviate the atrocities of the Genocide in different ways. 
Nevertheless, all the efforts of the Armenian Church to stop the massacre of its 
nation remained without any results. Furthermore, a great number of fathers of 
the Annenian Church themselves became victims of the Genocide.

However, the Armenian Church did everything possible to save the 
Western Armenians from hunger, diseases and death.


